
1     Dumky našy dumky

Dumky našy dumky
 jak ptašky litate,
 na jednu i na druhu
 stranu odlitate.
Veľo dumok denni
 mozgom pereletit,
 ľudska dumka dale
 jak ptašok zaletit.

Rychlosťom švitla
 dumky nam litajut,
 ani rakety tak
 richlo nelitajut.

Ani najlipšyj stroj 
tak richlo nedumat,
 bo lem ľudskyj rozum 
každyj stroj vydumat.

Každyj vynalez perejde
 rozumom človeka,
 što nam pomahajut
 i ničat človeka.

Bomby, rakety, miny
 na sebe robime,
 že robime plano
 čom nepochopime?

Vymyšľajme stroji
 žeby pomahali,
 a ne žeby od nich
 ľude umerali.

Na poznaňa planet
 rakety vyrabľajme,
 ale ich na ľudi
 nikda nepuščajme.

I bez vojen ľude
 denni umerajut,
 šelijaky katastrofy
 v šviti vyčiňajut.

Proti nim naš rozum
 nemat taku silu,
 ale neničme zbraňami
 soj planetu cilu.

2     Ležu soj v posteli
Ležu soj v posteli

 žena kolo mene,

 jakoskaj na spaňa

 ňa hneskaj nebere.

Ani žena nespit

 pokus pochrapuje,

 nechcu jej rušyti

 naj soj oddychuje.

Od jeden do tišač 
pomaly rachuju, 
može to pomože
 neraz tak probuju.

Devjatsto devjadešat
 dale nepamjatam, 
što ša bude snilo 
može zapamjatam.

Zrazu jem na fronti
 kolo ňa striľajut, 
vojaci jak muchy
 kolo ňa padajut.

Zrazu jem zareval
 i mene trafilo, 
od toho na posteli
 ženu pidšmarilo.

Što reveš jak durnyj 
zrazu ňa prebrala, 
kuľka ňa zranila 
smoť! na pleči rana.

To ša ti lem snilo
 tak jem ša strašyla, 
pid perinom nikoho
 kuľka netrafila.

Lem spij kľudňi mužu 
bo i ja by spala, 
bo iši daleko 
do biloho rana.

Jaky to šelijaky 
sny ša nam snivajut,
 dakoli i sny 
pravdu povidajut.

3     Nečudujte ša mi
Nečudujte ša mi
 čom tak vydumuju, 
mam času tiko chcu
 ta soj rozdumuju.

Se ňa dašto napade
 ta sobi zapišu, 
a do zberok svojich 
perom perepišu.

Pozeram televizor 
čitam soj novinky,
i tam človek najde 
často volovinky.

Bo každyj konička 
dajakoho mame, 
pomaleňky zberky 
sobi zakladame.

Žyvot šytko prinašat 
žaľ, smutok, veselosť,
 ale veselosti 
nebude nikda dosť.

Žyvot velika kniha
 lem dobri čitajme,
i na stary časy 
soj zaspominajme.
Zato rozum mame 
žeby zme dumali, 
bez rozumu by zme 
nič nevydumali.

Chto nerozdumuje 
ten nič nevydumat,
 za takoho často 
lem ten druhyj dumat.

Chto mat linivyj rozum 
daleko nedoťahne,
 to len hlupyj kiň 
viz ťažkyj poťahne.

Nichto z nas nechoče
 ťažkyj viz ťahati, 
žeby nebyl ťažkyj
 treba rozmyšľati.
4     Omylom oskubala
Povidala baba babi: 
sluchaj trubo stara, 
čom jes z mojich husok
 pirja oskubala?

Byli v mojim dvori
 ta jem oskubala, 
že to moji husky
 jem sobi dumala.

Kebys mi do dvora
 husky nezahnala, 
ta bym pirja z husok
 ti neoskubala.

Ja zaženu svoji
 žebys oskubala,
 nebudeš pro pirja 
ša na ňa hnivala.

Dobry zme sušidky
 dobri vychadžame, 
pirja soj sušidko
 potim vyčerjame.

Suhlašu sušidko 
že jes ša zmylila, 
a za totu trubu
žebys prebačila.

Ani neznam jak
 z ust mi vyletila, 
ani tak povisti
 jem ti nechotila.

Ja tebe chotila 
rozbitom nazvati,
 ale jem ša stihla 
sušidko strimati.

Pro šalene pirja
 by zme ša hnivali,
 do teper zme dobri 
spolu vychadžali.

Barz lechko ša dnes 
z takym pohadati, 
ale dast ša slovo
 i zahamovati.
5     Bez okuľari
Sidit dido za stolom 
do knižky pozerat, 
jednom rukom sobi
 holovu pidperat.
Baba smotrit na ňoho 
strašňi ša čuduje, 
na čitaňa okuľari 
dido potrebuje.

Okuľari kolo ňoho 
vin sobi listuje, 
pozerat obrazky 
abo podrimuje?

Zober okuľari 
bo nič tam nevidiš, 
šak ich mam na noši
 što stara nevidiš?

Okuľari na stoli 
nemaš ich na noši, 
može zrak ša vernul 
ked jes chpal dnes v noči.

Povidal jes, že zvizdy 
šytky ti švitili, 
jak jes trisnul v noči
 do rohu posteli.
Stal ša zazrak stara 
zrak ša mi napravil, 
ďakuju posteli 
že jem do ňoj hdaril.

A ja sobi dumal
 že mam okuľari, 
tak dobri obrazky
 ša mi pozerali.

Bez okuľari vidžu
 tak jak za moloda, 
dobri, že ša stala
 mi tota nehoda.

Mohla by jes stara
i ty sprobovati, 
oboje budeme 
už dobryj zrak mati.
6     Žyd na pňaku
Cigan nese mich 
v michu nese mačku,

 žyd sidit v liši 
na zrizanim pňačku.
Dobryj deň ti žyde 
što tu robiš v liši?

na hriby priskoro 
nenarosli iši.

Nehledam tu hriby
 čekam tu na rysa, 
včera ich vidili 
až dvoch kolo lisa.

Postavil jem oka 
može ša poimajut,
 soloninu risy
 strašňi radi majut.

Nepoimaš risa
 na svoju soloninu,
 jednoho jem vidil
 jak chtikal ku mlinu.

Druhoho jem poimal 
tu ho v michu nesu, 
na čapku paradnu 
žeňi ho prinesu.

Žydovi prichodit 
až skoro do plaču, 

prodaj mi ho cigan 
dobri  ti zaplaču.

Ked dobri zaplatiš 
prodam verabože, 

žena tunšu čapku 
soj kupiti može.

Cigan prodal mačku 
žyd jej odnis v michu, 

nebude ti žyde 
doma barz do šmichu.

Žyd rozvjazal mich
mačka vyskočila, 

dobri, že poražka 
žyda netrafila.

Nebudeš ty more 
na uver nakupoval, 

zaplatiš i toto
 što jes nekoštoval.

7     Kolo baňurika
Kolo vody maloj 

kolo baňurika, 

chpala baba do ňoho 

išla z korčmy spita.
Veľo palinočky

 v ti korčmi vypila,

 chcela ša napiti 

palinka smedila.

Nestrimala rovnovahu 

do baňura chpala,

 chustka ji z holovy

 po vodi plavala.

Pomič ľude! baba

 o ratu kričala, 

bo tak jak sokyra

 v baňuri plavala.

Kabaty namokli 

ku dnu jej ťahalo,

 iši dobri, že tam 

vody bylo malo.

Jak dopala na dno

 rukami machala, 

dookola ňoj 

lem voda buľkala.

Išli chlopi okolo 

babu ratovali, 

jak zmoknutu žabu 

z vody ju ťahali.

Babo nehorjačo 

a vy ša kupate?

abo može ryby 

v baňuri jimate?

Neimam ja ryby 

alem ša topila,

 barz veľo palinky

 chlopi jem vypila.

Jem vyterezbila 

v ti cholodňi vodi, 

druhyraz už lipšyj 

pozor ja dam sobi.
8     Pevna voľa
Tot chto mat ochotu
 k tomu pevnu voľu,
 tot znat zarjaditi 
i buducnosť svoju.
Bo vin znat što choče 
zatym pevňi ide,
 z ničoho nič do lona 
nam samo nepride.

Žyvot ne prechadzka 
jak sobi dumame, 
nejednu prekažku
 ne dvi prekoname.

Neraz je nam ťažko 
neraz ša zdavame, 
lem zato bo voľi
 pevnoj dosť nemame.

Lem slaboch na pomič 
druhych odkazanyj,
abo ťažko chvoryj 
k ložku priputanyj.

Zdravyj človek musit 
šytko prekonati, 
nemusit ša na pomič 
druhych obertati.
Nikda ša nevzdavaj
i ked je ti ťažko,
 bo v žyvoti platit 
dašto lem za dašto.

Chto rany neprijimat 

rany nerozdavat, 

to je slabyj človek

 pevnu voľu nemat.

Pevna voľa, ochota 

zazraky dokaže, 

hneskaj take heslo

 ide tot chto maže.

Ochotu ani voľu 

nekupiš v obchodi, 

lem jej musit pestovati 

každyj jeden v sobi.
9     Švit mišačku
Idut dvome rano 

šviť mišačku špivajut,

 jak daky zaľubeny 

tak ša objimajut.
Ľude idut do roboty 

na nich pozerajut, 

iši skoro rano 

a jak vyzerajut.

Že ša nehaňbite!

ľude nadavajut, 

švit mišačku veselo 

dale soj špivajut.

Chodnik cilyj jich 

do chodciv vražajut, 

že im zavadžajut

 iši nadavajut.
My byli na nočňi

 ta nam prednosť dajte, 

ked chočete z nami 

sobi zašpivajte.

Čom by zme soj rano

 kus nezašpivali,

 obome zme v bari 

zaverečnu mali.

Ja robľu vratnika 

vin robit barmana, 

mame otvorene 

do biloho rana.

I vy po roboti 

tyž soj zašpivajte, 

a nam dorobenym

 ľude pokij dajte.

Veľo takych dvojic

 po mistach vidime,

 nič neurobime

 darmo ša zlostime.

Palinka zo šytkych 

zrobit šaleňakiv, 

nichto nemat rad 

v ulicach pijakiv.
10 Posmoť ša dookola
Posmoť ša dookola 

na tot krasnyj kraj, 

dookola krasa 

to prirody raj.

Toty krasny hory 

lisy i doliny, 

to sut šytko krasy

našoj domoviny.

Prekrasny berezy

 sosny i jalici, 

i pichľavy maly 

zeleny jadlivci.

I horsky potičky 

z vodom krištalovom,

i prekrasne modre

 nebo je nad tobom.

Lem ša posmoť dobri 

Vnimaj totu krasu, 

ona tu na viky 

a my lem do času.

Prekrasny zakuťa

 i lisovy luky, 

stvorila priroda

 a ne ľudsky ruky.

Šytko dookola 

lem ša zelenije, 

každoho v priroďi

 serdečko zahrije.

Kračaš soj po mochu

 tak jak po pokrivci, 

na lisnych pastvinach 

pase bača vivci.

Zelena paportina 

rosne soj pid bukom, 

pid ňom rošne hrib

 zos hnedym klobukom.

Jahody, maliny 

liskovy orišky, 

serny i jeleňi 

zajaci i lišky.

Prirodom ša kochaj

 v ňi soj odpočineš, 

od holodu v ňi 

nikda nezahyneš.

11 Naše selo
Nevelike, nemalenke 
toto selo naše, 
v tim seli žyjeme 
pro nas je najkrajše.

Každe selo de žyjeme
 tot najkrajšyj kut,
 zato tomu selu 
do smerti virnyj buď.

Može sut i krajšy

 kotry nepozname, 

ale svoje selo 

každyj radi mame.

V seli de žyjeme

 každoho pozname,

 jak ša vynovuje 

radisť z toho mame.

Jak vilky tu domy

 ľude postavili,

 malenky parčiky

 kolo nich zrobili.

Čisty dvory, ulici

 zeleň vysadžena, 

vykladana dražka 

do dvoriv zrobena.

Strichy pid solomom 

už minulosť žala, 

na nich lem spominka 

u staršych zostala.
Doba ide doperedu 

šytko ša vynovuje, 

na misto staroho 

nove nastupuje.

Jak ša gazdovalo

 už ša negazduje, 

moderna technika 

na zemľach pracuje.

Chto by hnes kajoval 

zemličku z koňami, 

i korovy chovati 

gazdove prestali.

Stary na dochodku 

molody odchodžajut,

 po druhych krajinach 

robotu hledajut.
12 Čekam ťa pid verbom
Jak bude solnečko 

za hory šidati, 

budu ťa šuhaju

 pid verbom čekati.
Pid tom smutnom verbom

 smutny nebudeme, 

každyj večur šuhaj 

pid ňom ša stritneme.

I lavočka pid ňom 

tu nebude sama, 

i ona nas bude 

se večur čekala.

Na lavočki pid verbom

 nebudem sami,

 mišačok i zvizdy 

se budut nad nami.

I mišačok jasnyj 

bude ša čudoval,

 že chto to nas dvoje 

tak šumňi sparoval.

I sonce zapalo

i mišačok vyšol, 

ale na stritnuťa 

mij šuhaj neprišol.

Neznam što ša stalo

 byla jem sklamana,

 nebudu ja vecej 

šuhaj ťa čekala.

Prišil ku mi chlopec

 ja ho nepoznala, 

ale do bišidy 

jem ša z chlopcom dala.

Takyj molodeňkyj 

milo bišidoval, 

no chto by takoho

 chlopca nemiloval.

Nebudu už šuhaj 

za tobom čekala,

 toho molodoho

 budu ľubovala.

13 Silvestrovska nič
Silvestrovska nič

 taka jak i druhy, 

rozdil je lem v tim 

že pjeme jak duhy.

Dobri, že lem raz

 taka jedna v roku, 

de teče vinečko

 jak voda v potoku.

Pje ša vino, slivovica 

i druhy palinky, 

želame k novomu roku

 až horjači linky.

Do novoho roku

 znamym zavolame, 
šťasťa, zdravľa v roku 

novim zaželame.

Odpočitavame sekundy 

šampanske otvarjame, 

tak my u nas každyj 

novyj rik vitame.

Dovolime sobi vece

 dakotry nad miru, 

že až majut v holovi

 ozonovu diru.

Dakotry nepamjatajut

 že taka nič byla, 

od veľo palinky

 pamjať vypovila.

Do rana vyhravat 

muzika ľudova, 

a dakotrych bolit 

cilyj deň holova.

Smetanka ša predvadžat

 oni nato majut, 

dakotry jak nepričetny 

tak tam vyvadžajut.
Veselyj silvester 

ked ľudovky hrajut,

i ľudovy špivanky 

našy ša špivajut.
14 Padat šnih
Od skoroho rana 
snižyti začalo,
 jak bileňke pirja 
na zemľu padalo.
Jak perinom prirodu 
sobi prikryvalo,
 veľo do večera
 šnihu napadalo.

I na stromoch bily 
čapky zostavali,
 pid vahom z konariv 
na zemľu padali.

I na strichy veľo 
šnihu napadalo,
 lem kolo kominiv 
už ša roztapľalo.

Teply kominy šňih
 takoj roztopľali, 
lem maly kipniny 
kolo nich zostali.

Snižyti perestalo 
sonce zašvitilo,
i zo strich pomaly 
pokus ho topilo.

V noči prišol moroz
 konarja lamalo,
 bo ledovu zaťaž
 už nevytrimalo.

Strichy na sebe ledovy

 compli navišali,

 jak skľančina padom

 na zemli čerkali.

Lem diti ša radovali

 šnihu soj užyli,

 na ližoch i sankach

 denni ša vozili.

No i šnih tu dovho

 ležati nebude, 

pride teple sonce 

voda z ňoho bude.
15 Što toto divča choče?
Vin zo šľachtickoho rodu 

ona z chudobnoho, 

serdečňi ša zaľubili

 jeden do druhoho.
Z lasky ša im krasne

 divča narodilo, 

no ditinstvo z vicom 

sobi neužylo.

Otec syna prinutil

 druhu soj zobrati,

 kolo syna ženu

 šľachtičku chcel mati.

V reštavraciji divčina

 čašničku robila, 

i tam svoju lasku 

peršyjraz stritila.

No divča na vica

 svoho nezabyla,

 a tajni šľachtickyj

 palac navštivila.

Otec jej zochabil

 taka mila byla, 

ale joho žeňi

 ša barz nepačila.

Divčina jak žyve stribro

 každoho bavila,

i rodičom vnučka

 už ša zapačila.

Rodiče soj vnučku

 takoj obľubili, 

princezničku krasnu

 šľachtičkom zrobili.

Chlopec špivak jej ľubil

 taku jaka byla,

 jak šľachtička paradna

 ša mu nepačila.

A tak šľachtu zochabila 

domu ša vernula,

 jak pered tym i teper 

zos chlopcom chodila.

Že što ona choče?

dobri ona znala,

 nazad ku materi 

i otca dostala.

Žyli sobi šľastňi 

zos chlopcom ša žali, 

šytky do palacu
 ša presťahovali.
16 Sidžu doma sama
Sidžu doma sama
 taj soj rozdumuju,
 neznam čom tak sobi 
serce zarmučuju.
Jak blesky myšlenky
 v holovi litajut,
 ani spati v noči
 mi oni nedajut.

Jak v obchodi inventura
 i ja soj rachuju, 
v holovi myšlenky
 sobi zapisuju.

Čom tak rozdumuješ 
moja mila mamko, 
nejeden v žyvoti 
zrobit dake manko.

Manko jem nezrobila
 mij milyj Ivanku, 
anim nevykrala 
nikda žadnu banku.

Ťažko jem vas Ivanku 
četvero chovala, 
a posmoť na starisť
 sama jem zostala.

Šytky ste ša rozyšli
 lem ty kolo mene, 
nestaraj ša mamko
 nezochabľu Tebe.

I ja ša ožeňu mamko 

budeš radisť mala, 

budeš svoji vnučata 

jak nas jes chovala.
Školu už jem skončil 

už mam svoju milu, 

urobime svaľbu

 na druhu neďiľu.

Budeš sobi mamko

 bezstarostňi žyti, 

i moja ženička 

Ťa bude ľubiti.
17 Kyvadlova doprava
Na okresny sud policajti

 priveli Roma jednoho,

 ukral družstevnikom 

koňa najlipšoho.
Puta z ruk mu zňali 

na lavku posadili, 

obžalobom hlavnoho 

sudcu poverili.

Obžalovanyj vstaňte 

prišahu skladajte,

 pravdu a lem pravdu 

sudu povidajte!

Povičte sudu slavnomu

 jak ste koňa krali, 

či kradež do peredu

 ste naplanovali.

Pan sudca v osadi 

veľo škoľariv mame, 

na zastavku autobusovu

 daleko dochadžame.

Vajdu zme požadali 

žeby rozdumuval, 

Vajda kyvadlovu

 dopravu vydumal.

Nedaleko osady našoj 

kinska vlečka stojala, 

družstevnici jej nechcut

 bo defekt dostala.

Toty što praks mame

 ulohu zme dostali, 

žeby koňa i sersan 

zme ku ňi zohnali.

Policajti ňa poimali 

koňa už nemame, 

ale sersan na koňa 

soj dobri schovame.

Kradež byla planovana

 vinnikiv predvolame, 

tak jak zakon kaže 

tak vas potrestame.

18 Bluďat moji oči
Bluďat moji oči 

rano po uboči,

 že lasku tu striču

 snilo ša mi v noči.
Pozeram dookola 

nikoho nevidžu, 

lem porožňu drahu

 pered sobom vidžu.

Potim vidžu robotnika

 jak buky sťihuje, 

čom nevozme traktor?
 koňi tak morduje.

Nepristupne misce

 traktor tam nevyjde,

 a i z konikami ťažko

 dolu zyjde.
Vysoko nad debrom 

dvi kaňi litajut,

 take krasne rano 

što dodžu čekajut?

A pid lisom starym 

serny popasajut, 

raz jedna, raz druha 

holovy znimajut.

Chtoskaj ich vyplašyl

 do lisa pochtikali, 

i ja vidžu poľovnika 

skorše ho zbadali.

Takyj molodeňkyj 

kračat popid lis,

 poľovnicku pušku 

na pleči soj nis.

I vin vidil mene 

spustil ša z uboči, 

z daleka švitili 

joho modry oči.

Iši skoro rano 

što vy tu hledate?

a može na mene 

slečinko čekate?

Že tu striču lasku 

v noči ša mi snilo, 

a že som nesklamal

 ša mi potverdilo.

Vin ša lem zašmijal

 i mi ša tak snilo, 

toto štom neviril

 ta ša potverdilo.
19 Brat na ministerstvi
Vodičak mam novyj 

skušky jem urobil, 

nichto tak jak ja 

skušky neurobil.

Už lem dobre auto 

dajake zoženu,

 a do auta divča 

už lechko zoženu.

Možu soj dovoliti 

dva miliony v banku, 

dakomu ša take

 nestane lem v spanku.

Kupil nove auto 

pomaly zabihoval,

 už i babu daku 

najti ša rychtoval.

Barz mu dobri nove

 autičko ťahalo, 

na plin sobi tiskal

 tiko ša lem dalo.

Richlosť nedotrimoval

 to zbytočna strata,

 na ministerstvi vnutra

 mal vlastnoho brata.

Dopravaci pro ňoho

 byli lem figurky,

 se ho brat zachranil

 od dajakoj burky.

Policajti mu prestupky

 maly odpuščali, 

koho mat na ministerstvi

 dobri oni znali.

Často sobi vypil 

dobri ša darilo, 

pid vplivom alkoholu

 šmilše ša jazdilo.

Zabil ženu na prechodi

 što ša stalo Bože!

už mi ani brat 

 teper nepomože.

Brat veru nepomich 

vodičak mu žali, 

pjať rokiv zasluženyj

 trest mu vymirjali.
20 Pohar vinka červenoho
Nalijme soj po obidi 

se červene vino, 

nebude nas chorobom

 serdečko trapilo.
I dochtori hvarjat 

že červene ličit, 

lem nepijme veľo 

bo nas dokaličit.
Proti infarktu serca

 proti rakoviňi,

 a potim, že neje

 kus liku vo viňi?

I vedci dokazujut

 lem neprehaňajme, 

deco abo dva 

šmilo sobi dajme.

Dobri organizmus 

dobre vinko znašat,

 i dobru naladu

 každomu prinašat.

Ne až take dorohe 

pristupne každomu,

 vinečko červene 

do každoho domu.
Vinko napoj kraliv

 radi ho popivali,

lem toty najlipšy

 sobi vyberali.

Lem nepijte malagelo

 abo puči oči,

 ťažko ša vam bude 

spati po ňim v noči.

Naj nam chutit vino

 po malim pohari,

 što ho dorabľajut

 najlipšy vinari.
21 Christove roždestvo na boloti
Na Christove narodžiňa
 morozy triščali, 
toho roku na boloti
 zme oslavovali.

Zdravy zimy byli 
šnihu napadalo,
 veľo raz ho tiko
 ani netrebalo.

Stromy jak v rozpravki 
šnihom poprykrivany,
 do každoho dvora
 stežky odmetany.

Po domoch stromčeky 
žadna umelina,
ale smolom pachnuča
 čerstva smerečina.

Keby šnihu nebylo
 čaro by nemali,
 bez šnihu zme šveta 
nezapamjatali.

Človek minit často

 minit i priroda, 

no bez šnihu neje 

vianočna pohoda.

Toty posledňi roky

 z čara odberajut,

 de ša šnihu radovali

 teper ho nemajut.

Lem tak jak šafranom 

kus zemľu posolit, 

dovho nevytrimat

 už od nas odchodit.

Na Christove narodžiňa 

od rana padalo, 

bez daždnika vonku

 vyjti ša nedalo.

Darky pid  jaličkom

 nas poradovali, 

ale z takoho času

 radosť zme nemali.

Može, že Velik deň 

cilyj bilyj bude,

 zos toho počasja 

už nichto nevyjde.
22 Blaznivy basničky
Basničky bojujut 

jak jeleňi v ruji, 

čom ša nevenuju ji 

venuju ša druhi.

Každa by chotila

 byti napisana, 

napiš perše mene

 ja budu čitana.

Neblaznijte basničky 

kuščik rozum majte, 

i na vas pride čas

 lem ša nehadajte.

Dakotry ste iši

 cilkom nedozrili, 

taky nedozrity 

by vas neľubili.

Jak kus dozrijete

 kuščik zmužnijete,

 može ša do zberok 

mojich dostanete.

Naraz ša tlačite 

ťažko vyberati, 

ľude chcut lem dobry

 basničky čitati.

Každu jednu z vas 

sobi rad zapišu,

 bo vas šytky naraz 

nikda nezapišu.

Človek ne je stroj 

jak vy soj dumate,

 našto do holovy

 naraz ša mi pchate?

Ľude chcut lem dobry 

nechcu ich sklamati, 

nedorobeny nebudut

 ani vas čitati.
Dostanete ša šytky 

lem mi dozrivajte, 

šmich, radisť od mene

 ľuďom prinašajte.
23 Za vodom šyrokom
Za vodom šyrokom 

prekrasna kopriva,

 baba naokolo

 tam na ňu chodila.

Dido ju ľutoval 

zhorbena chodila,

 zajdu ťažku denni

 na sobi nosila.

Špekuloval jak babi
 drahu skorotšati, 
nafukovaci michy
 dal dva objidnati.

Rano na berehu 
michy nafukali, 
obidva motuzkom 
spolu zavjazali.

Na jednim i druhim 
oboje plavali, 
rukami pomaly
 jak loď veslovali.

Na druhim berehu 
vzduch povypuščali, 
molodom koprivom
 obidva nachpali.

Zajs ich motuzkami
 obidva zvjazali, 
zaťaženy lipše
 po vodi plavali.

Dakoli i dvaraz
 na bereh plavali,
 z molodoj koprivy 
čaji ponukali.

Baba až do neba 
didovi ďakovala,
 že cilkom zhorbena
 iši neostala.

I druhy didove
 michy objidnali, 
jak morska flotila 
po vodi plavali.
24 O žyvot bojovala

Na zabijačku mesara 

zme soj zavolali,

dvojmetrovu sviňu

 zme soj dochovali.

Sviňa rozkročena 
na dvori stojala,
 tak jak keby tu
 mesara čekala.

Mesar brusil nožy 
sviňa pozerala, 
i pištoľ nabita 
na stilci ležala.

Že što ša tu dije 
sviňa dobri znala, 
jak blesk na mesara
 soj vyštartovala.

Posadila ho na sebe 
k hnoju smerovali, 
a nebylo koli 
v hnoju ša vaľali.

Sviňa po hnojivci
 ho sperevertala, 
smer na drahu štatnu
 takoj soj nabrala.

Mesara zos hnoju 
dvome zme ťahali, 
ostatňi do kuce 
sviňu nahaňali.

V kupelci piv hodiny 
mesar ša sprchoval, 
z takoj zabijačky 
barz ša neradoval.

Potim v kuci sviňu 
pištoľom zabili, 
že to tak skončilo
 zme sobi vypili.

Nakonec jak treba 
šytko zme zrobili,
 mesarovy vyrobky 
dupľom nam chutili.
25 Čudna zima
Ani ošiň ani jar

 ani zima nenastala, 

što lem tota priroda 

sobi vydumala?
Zemľa nezamerznuta 

doč soj popaduje,

 barz nezdravyj čas

 mlha urjaduje.

Sem tam šmarit šnihu

 dovho nevytrimat,

 zemľa neperemerzla 

šnižok neutrimat.

Taku zimu jak tota 

staršy nepamjatajut,

 lem na tuhy zimy 

často spominajut.

I na horach zima

 netaka jak byla, 

ani tam šnihu veľo 

barz nenadilila.

Šytko je naopak 

priroda čaruje, 

de šnih nepoznali 

i tam zalituje.

Jak predpovidajut

 lem ša otepľuje, 

kožuchy zo skriňi 

ša nevytihuje.

Može ich kupovati 

ani nebudeme,

 bo na teplyj čas

 ho nepotrebujeme.

Kolo našych švičok

 tuha zima byla, 

uvidime teper 

što bude robila.

Už v jarnych mišacoch 

silu nebude mala,

 abo žeby opak 

iši ukazala?

Ťažko predpovidati

 počasie čaruje,

 lem sila prirody

 o tim rozhoduje.
26 Zaľubenyj Rom
Iši pjatnacet nemal 

už Romky miloval,

 cholem dešat čavoro 

sobi naplanoval.

Škola mu nesmakovala

 ale rad tam chodil,

na každu prestavku 

druhu Romku zvodil.

Už by ša oženil

 doma ša vadili, 

no ani zakony

 mu nedovolili.

Ukončil zakladnu 

todi to začalo, 

v osadi každyj rik

 diti pribyvalo.

Do roboty ša nechcelo 

podporu davali, 

na peršu ditinu

 odmenu davali.

Jedenacet tišač

 neplana koruna, 

se od ňoho dajaka 

v druhim stavi byla.

No každa ditina 

vica musit mati,

 na diti vyžyvne 

nemal z čoho dati.

A tak miloho Roma

 zato odsudili,

 bo Romky na diti 

vyžyvne chotili.

V harešti barz ťažku

 robotu mu dali, 

žeby diti na čas 

vyžyvne dostali.

Dadom dešat diti 

v osadi ho zvalo, 

jak soj naplanoval

 ta i tak ša stalo.

Jednu sobi zobral

 ale už hamoval, 

lem dvoje čavorjat 

sobi naplanoval.
27 Šalenyj deň
Takyj šalenyj deň

 iši jem nezažyla,

 tak jak somar dnes

 jem ša narobila.

Varu obid, rajbam 

paca v kuci kvičit, 

muž porizal ruku

pomož ženo kričit.

Perše jem mužovi 

ruku zavjazala, 

zos horce polivka

 na zemľu stikala.

Hornec jem odstavila

 pacatu jem dala,

 zos pračky jem pradlo

 takoj vyberala.

Višam po zahorodi

 tu ša rozpadalo,

 pid vahom mi šnury

 šytky potorhalo.

Vtikam do obchodu

 šnury jem kupila, 

i obid po bidi 

už jem dovarila.

Muž naťahnul šnury 

zajs jem povišala, 

palica prehnita 

takoj ša zlamala.
Do ošaliňa mi išlo

 alem povišala, 

virte ľude ledvam

 na nohach stojala.

Zos toho šytkoho

 jem sobi vypila,

 na tot šalenyj deň

 takoj jem zabyla.

Do rana jak zarizana 

tak jem tverdo spala,

 dobri, že jem doma 

palinočku mala.
28 Atentat na dida
Dido pipku kurili

 baba ša vadili, 

cilu chyžu nam 

dido zadymili.
Do baby narokom 

najvece fukali,

jak v komini soloninu

 jej doudžovali.

Davno baba na dida 

atentat pripravovali, 

jak by im ten duhan 

kuščik vylipšali.

Ščipľavu paprika večur 

z duhanom zmišali,

 jak dido zakurit

 do rana čekali.

Didovy raňajky 

rano pripravili, 

praženicu, pivo 

na stil položyli.
Dido ša naraňajkovali

 brich soj pohlaskali, 

do pipky soj duhan

 palcom napychali.

Zos šparheta horjaču 

škipu soj vybrali, 

bo od davna dido 

tak pripaľovali.

Dobri soj poťahli

 pipka z ruk vypala, 

jak vorota otvorena

 gamba im ostala.

Rukami machali

štoskaj ukazovali, 

že što choče dido 

baba dobri znali.
Solodke moloko

 pripravene mali, 

tak jak do teľata

 do dida naľali.

Didovi ša riglo

 moloko zabralo, 

ani chudak neznali 

što ša z nima stalo.

Do šparheta pipku 

z duhanom šmarili, 

od todi naš dido 

vece nekurili.
29 Ženskyj zakon
V malo domacnosťach

 muži rozkazujut,

šytko ša tak robit

 jak ženy diktujut.

Nepisanyj zakon

 v domacnosti majut, 

či schvalil parlament 

barz ša nestarajut.

Muži v parlamenti 

by ho neschvalili, 

každyj by na sebe

 jarmo zavisili.

Ženy do parlamentu
 ho nepredkladajut, 
zbytočňi by bylo
 už ho doma majut.

Ženskyj zakon platit 
v každi domacnosti, 
neraz vin nam zajde 
porjadni pid kosti.

Diskuzija o zakoňi 
tu neekzistuje, 
žena davat navrh
 sama soj schvaľuje.

A tak muži doma
 ťažko ho znašame, 
i ked mame pravdu
 doma jej nemame.

Každa jedna žena 

zakon dotrimuje,

 mužovi i voľno 

žena udiľuje.
Lem v korčmi soj muži 

veľo dovoľujut, 

ženy tam nemajut

 ta ich kritizujut.

Každyj ša vyťahuje

 ja pan domacnost, 

no doma je bityj

 až mu praščat kosti.

Vidili zme veľo 

što ša tak chvalili,

 ked ša zjavila žena

 i pivo nedopili.
30 Frajiriv klamala
Byla jem moloda

 jem ša frajirila, 

koho jem chotila

 toho jem ľubila.

Zos veľo chlopcami 

z veľo jem chodila,

 ale virna laska

 ani raz nebyla.

Z jednym jem chodila

 ale ňa oklamal,

 tak jak ja frajiriv 

vin frajirky klamal.

Ani z jednym jem

 dovho nechodila,

 takyj ša netrafil
 jakohom chotila.

Z jednym jem chodila

 veľo mi sľuboval,

 potim ša mi priznal 

že lem ňa proboval.
Dalšyj byl bohatyj 

takyj jedinačok, 

ani z nim nechodžu 

bo už je vojačok.

Dalšyj tlustyj byl

 jak sudok od piva,

 kotra by takoho

 povičte ľubila.

Dalšyj byl vysokyj

 jak v poli topoľa, 

chto by ľubil takoho 

vysokoho vola.

Jeden študovanyj

 lem filozofoval,

 takyj jak derevo

 ani neciloval.

Što z takym durbakom

 jem ho zochabila,

 na druhyj deň z druhym

 chlopcom jem chodila.

Za muža jem žala

 takoho pijaka,

 ja o tim neznala 

vžala jem Poľaka.
31 Hribova mačanka
Hriby mame radi

 radi ich zberame,

 vyborny pochuťky

 zrobiti z nich zname.

Prilohy, hlavny jidla 

každomu smakujut, 

ale i kucharky

 dobry potrebujut.

Rozny druhy hribiv 

v našych lisoch mame, 

zberame lem toty 

što dobri pozname.

Ked rosnut po liši 

už rano stavame,

 do košykiv čerstvy

 sobi nazberame.

Na motoresti Alpinka 

dobry kucharky byli, 

hribovu mačanku

 vybornu varili.

Z hribiv što po liši

 čerstvy nazberali, 

na mačanku turistiv 

veľo prilakali.

Už lem nazov “mačanka”

 turistiv lakala, 

chto sobi objidnal

 ta mu smakovala.

Turistiv na Dukľu 

barz veľo chodilo, 

veľo na Alpinku 

z nich ša zastavilo.

Česi sobi neraz

 tam i dupľu dali, 

i domašňi perohy

 radi ochutnali.

Ladomirsky kucharky 

pripraviti znali, 

ani raz porožňu 

Alpinku nemali.
32 Hrame jubilantim
Každa narodnosť svij

 jazyk utrimuje, 

ustava nam toto

 pravo zaručuje.

V rozhlasi, televiziji

 čas určenyj mame,

 na rodnim jazyku 

programy davame.

I my taku možnosť 

zos Prešova mame, 

Rusinsky i Ukrajinsky 

spravy posluchame.

Najradšej narodny 

špivanky sluchame, 

obľubenu ralaciju:

“jubilantim hrame”.

Každyj raz do roka 

narodeniny mame, 

totu relaciju

 barz radi sluchame.

Serdečko potišyt

 ked lem pro nas hrajut,

 na želaňa obľubenu

 špivanku zahrajut.

Mile prekvapiňa 

od znamych i rodiny, 

veselše ša oslavujut 

nam narodeniny.

Sidite pri stoli 

znamy blahoželajut, 

što vam pripravili 

to lem oni znajut.

A zrazu z rozhlasu 

vam blahoželajut,

 špivanku obľubenu

 lem pro vas špivajut.

V meni vašoj rodiny 

vam zablahoželajut, 

i svoje blahoželaňa 

na konec pridajut.

Vam što nam v rozhlasi

 radosť rozdavate,

 totu najserdečnišu 

vďaku od nas mate.

33 Nesmuť za bohatstvom
Ked ti nebylo sudene 

stati ša bohačom, 

rob tak jak jes robil 

z lopatom, krompačom.
Nadreš ša jak somar 

od rana do večera, 

ale ti smakuje 

obid i večerja.

Tilo v noči odpočine 

novych sil nabereš, 

rano čerstvyj do roboty

ťažkoj ša pobereš.

Ale jes spokijnyj

 barz nerozdumuješ, 

tiko soj zarobiš

 tiko rozmituješ.

Ale bohač nespokijnyj 

bo vece chce mati,

 o piňazoch ša mu snije

 nehoden zaspati.

Lem čestna robota 

spokojnosť prinašat,

 nekaždomu kurka 

zlate jajce znašat.

Žyjut soj v prepichu 

šytko im vychodit, 

nemame ich radi

 každyj ich obchodit.

Midži sobom bohači

 jak levy bojujut, 

neznam našto miliony

 tiky potrebujut.

Chamtivosťom, podvodom 

druhych okradajut, 

miliony što neminut 

do banky davajut.

Keby žyli dva žyvoty 

šytky milionare, 

šytko by nestrovili

 v bankach im zostane.
34 Žena milionara
Každa jedna žena 

by ša paradila, 

keby veľo korun

 sama zarobila.

Keby što zarobit

 na paradu dala, 

od holodu muzika 

v žaludku by hrala.

A tak skoro každa 

hledat bohatoho, 

nepozerat na to 

že bere staroho.

Lem koruny take

 manželstvo trimajut,

zato soj milenciv

 nahradnych trimajut.

Žyvot užyvajut

 jak najlipše znajut, 

času a i korun 

dostatok se majut.
Jedna vece jak druha 

zlatom ovišana,

 i ked muž ne doma 

nikda neje sama.

Muž ji dovolenku 

de choče zaplatit, 

z korunami žena 

nikde ša nestratit.

Muž vidit  što robit 

barz nevadit jomu,

 lem ked mat kolo ša 

ženičku molodu.

Diti ani z daleka 

nič nemajut z ňoho, 

každe ša pridalo

 na vica druhoho.
No ne šytky ženy

 take šťasťa majut, 

ale každa rada

 že ša zvydavajut.

Ani jedna moloda 

z lasky ša nevydala,

 lem kvoli piňazom 

staroho zobrala.
35 Poľadovica
Večur doč popadal 

moroz ho priťahnul, 

tak jak sklo lid 

na drahy naťahnul.

Veľo ľudi ku spojim

 na drahu upali,

 ťažko rovnovahu

 na ňi utrimali.

Auta poza drahu 

draha neposypana, 

pričinu havarij

 policija znala.

Cestari ša vyhvarjali

 z tym nepočitali, 

žeby takoj po dodži 

morozy nastali.

Takyj poplach lekari

 iši nezažyli,

 veľo ľuďom tot deň

 sadru naložyli.

Odťahova služba

 auta odťihovala, 

na majetkoch škoda 

velika zostala.

Taky vrtochy prirody 

v šviti ša konajut, 

na kotry lem ľude

 ťažko doplačajut.

Cestari jak merzlo

 už posypovali, 

šytky drahy posypati

 už nedokazali.

Meterologove moroz

 nepredpokladali, 

vrtochy prirody 

z nima vybabrali.

Ani oni neproroci

 lem predpokladajut, 

veľo raz im vyjde

 že i pravdu majut.
36 Trome kraľove
Štedryj večur, švičky
i troch kraľiv mame, 
netradični na boloti
 tot rik ich vitame.
Tverda ruska zima 
se na švičky byla, 
na Rusiniv na Slovensku 
jakoskaj zabyla.

Ked do cerkvi išli
 očervenil nis,
 každyj čistu vodu
 v dineročki nis.

Šnih škripal pid nohami
 šytko ša bililo, 
na troch kraľiv se 
veľo šnihu bylo.

Pošvečena voda
 jak lik ša davala,
 tot chto ša jej napil 
zdravičku pridala.

Tverda ruska zima
 na Sibiri zostala, 
ani našych kraľiv 
neporadovala.

I my jakos teper 
smutnišy zostali, 
takyj štedryj večur 
zme nepamjatali.
I trome kraľove
 prekvapeny byli, 
ked ošinne počasja
 u nas uvidili.

No večerja smakovala 
holodny zme byli, 
od rana jak kresťane 
zme soj popostili.

Varova polivka, bobaľky
i rybu zme mali, 
po dobri večeri 
zme odpočivali.

Može na druhyj rik 
i šnih ku nam pride, 
slaviti na šnihu 
veselše nam bude.
37 Keby ša nam roky nazad navernuli
Roky perežyty 

už ša nevertajut, 

nechce ša viriti 

jak nam utikajut.
Vidit ša nam, že roky

 barz ša ponahľali, 

nepravda, bo roky

 jednak ubihali.

Byli zme molody 

zme ich nevnimali, 

v molodosti pomaly

 roky nam vtikali.

Škola, vojenčina, laska

robotu zme mali, 

žyvotnoho partnera 

už sme soj hledali.

Po ženitbi maly 

diti prichadžali,

a už pjadešatku

 zme oslavovali.

Diti zvyrastali 

svoj diti majut, 

didkom, babkom vnučata 

už nas nazyvajut.

Po šisdešatky pomaly 

z bereha schodžame, 

na holovi volosy 

dakotry nemame.

Ostatnim volosy 

staroba postribrila, 

i tvar podakotrym 

už nam zvraskavila.

Ale iskra molodosti 

iši nam zostala, 

vidno podľa oči 

v nich ša zachovala.

A tak žyvot pomaly 

sobi dožyvame, 

po nas lem spominka 

v rodini zostane.

Vidit ša nam, že zme

 lem korotko žyli, 

dobroho i planoho

 dosť zme perežyli.

Iši ša tot kamiň 

vo vodi oberne, 

no roky molody 

nichto nam neverne.
38 Dvome chudobny
Dvome chudobny rano

 pri vodi ša stritili, 

šili soj na bereh 

do vody smotrili.

Obidvome znali 

čom prišli ku voďi, 

ukončiti žyvot 
z bidy chceli sobi.

Išol okolo bohatyj 

smotrit na bidakiv, 

už davno nevidil 

takych ubožakiv.

Što vy tu bidaci

 što vy tu robite?

šytky ľude robľat 

a vy tu sidite.

Keby byla robota

 by zme nesidili, 

jak ostatňi ľude

i my by robili.

Robotu nemame 

žebrati chodime, 

od domu do domu

 robotu prosime.

Dašto vyžobreme 

dašto zarobime,

 tak jak bludnyj vivci 

po selach chodime.

Vidite, žem bohač

 ja vam dam robotu, 

vyplatu dostanete 

se každu sobotu.

Ked budete na farmi 

dobri ša obertati, 

budete na farmi

 jak v raji ša mati.

Obidvome suhlasili

 robotu prijali, 

ubitovaňa, stravu

 zadramo dostali.

I ked ša narobili 

spokojňi soj žyli,

i ženy na farmi

 obome stritili.
39 Ľudova umelkiňa
Cilyj deň jem včera

 na krosnach soj tkala, 

zos nitok pokrovec 

krasnyj jem vytkala.

Chvalila ša kumi

 jaka je nadana,

sama jem soj kumo

 krosna poskladala.

Už davno na podi 

pid šinom ležali, 

iši moja baba 

na tych krosnach tkali.

Pokrivci, polotno

šytko na nich tkali, 

obrusy, soročky

 krasny vyšyvali.

Chlopim nohavici

 soročky pošyli,

i my oblečeny

 z polotna chodili.

Ked ona dokazala

i ja to skusila, 

muž poznašal z podu

 ja ich postavila.

Zo začatku nitky 

slabo jem stiskala,

 ale teper kumo 

už jem praks nabrala.

Muž ša kuščik hadal 

že što vydumuju, 

čom z obchodu lachy

 sobi nekupuju.

Doznali ša o mi

 žem tkati začala, 

na objidnavku na kroji 

polotno jem tkala.

Muž ňa teper kumo

 iši podporuje, 

najradše za polotno

 piňazi rachuje.

Ľudova umelkiňa

 teper ňa volajut,

 na vystavy za hranici 

tovar vyšylajut.
40 Nad zabitom sviňom
Nad zabitom sviňom 

žena ša molila,

 potim sviňu rozobrati 

chlopim povolila.

Ťažko jem ťa chovala 

se rano stavala, 

žebym sťa porjadnu

 sviňu vychovala.

Naj ti žaludky našy 

sviňo lechky budut, 

bo z tebe vyrobky

 smakovati budut.

Solonina, kobasy, šunky

 zimu vytrimajut, 

šak lem na nich ľude

 radi vas chovajut.

Teper ja nebudu

 tak skoro stavala, 

bo pro tebe jem ša

 rjadňi nevyspala.
Gazdyňa nevytrimala 

druhu zajs chovala, 

robotu kolo sviň

 v svoji krvi mala.

Toto iste každyj rik

 ša opakovalo,

 bo meso zo sviňi 

šytkym smakovalo.

Lem žena nad sviňom 

už ša nemolila, 

pered každym jidlom

 lem ša prekrestila.

Se lipše ked doma 

sviňu soj hoduješ,

 neznaš jaky vyrobky

 v obchodi kupuješ.
41 Oklamana študentka
Divča molodeňke 

v laski ša sklamalo,

 lem peršyj rik na vysoki  

školi študovalo.

Z chlopcom što už končil 

choditi začala, 

do lasky nadiji 

barz veľo vkladala.

Jeden teplyj večur 

v parku ša stritili,

 ich oči ku sobi

 laskom zahorili.

Vin ji vyznal lasku 

ona uvirila,

 na internat za nim

 každyj deň chodila.

Neznala, že vin

 už mat doma ženu, 

oklamal divčinu 

iši neskusenu.

Až na promociji

 ša otim doznala, 

ked kolo joho ženy 

z kiticom stojala.

Neznala, že joho žena 

ša jej žvidovala,

 že komu na promociji

 tu pricestovala.

Mam tu muža slečna

 toho peršoho z prava,

 jomu na promociji

 jem pricestovala.
Jak študentka čula

 na zemľu odpala, 

kyticu što v rukach

 tyž pro ňoho mala.

Ked prišla ku sobi

 žeňi povidala:

žeby soj na muža 

dobryj pozir dala.

A vy ho poznate?

žena ša žvidala, 

nejednu nič paňi

 z tym mužom jem spala.

Potim žena odpala

 ked ša doznala, 

neslavňi promocija

 pro obi dopala.
42 Ked ja sobi povim
Ked ja sobi povim 

že budu ľubila, 

nikda nezochabľu

 svojoho frajira.

Keby vin tak dumal 

de by chyba byla?

kotra by takoho

 chlopca ochabila.

No malo ša najdut 

što jednak dumajut, 

kotry na ša trafľat

 toty šťasťa majut.
Dobri soj rozumľat

 lasku upevňujut, 

jedno bez druhoho

nič nerozhodujut.

Ked ša taka laska 

v serdcoch zakorenit, 

nichto taku lasku 

už nevykorenit.

Daj mi milyj Bože 

žebym šťasťa mala,

 žeby jem takoho

 frajira dostala.

Dneskaj ťažko najti

 takoho frajira, 

už uprimna laska

 deskaj ša stratila.
Jak pčolky po kvitoch

 lem prelitujeme, 

nevirime virňi 

ale ša klameme.

Ale ja nebudu 

perelitovala, 

našla jem takoho

 jak jem soj želala.

Že žyvot nelechkyj 

o tim dobri zname, 

no spolu prekažky

 šytky prekoname.

Što osud pripravit 

to nichto nezname, 

že nam bude dobri

 tak sobi dumame.
43 Kamaraťa z vysokoj
Dvome vysokoškolaci

 dovho ša nevidili, 

v Bratislavi nahodňi

 večur ša stritili.

Roky zme ša nevidili

 pochvaľ ša što robiš, 

tak jak na vysoki 

iši ženy zvodiš?

Dostala ňa jedna 

už jem ša oženil,

 ale krasnu vilku 

jem sobi vyženil.

Robľu na ministerstvi

 barz veľo cestuju, 

veľo zahraničnych 

veci vybavuju.

A ja soj kolego 

sidžu v Leopoldovi,

 barz veľo starosti 

na moji holovi.

Dostal jem dobryj trest 

nedal jem odvolaňa, 

robľu tam kolego

 velikoho pana.

Tak jak ja im hram

 šytky tak tancujut, 

dobroho riaditeľa 

vezňi potrebujut.

Ty maš plat ministerskyj 

i ja nenadavam, 

na znižiňa trestu

 lem ja navrh davam.
Siďat i milionare

 kotry veľo majut, 

a za dobre chovaňa

 tresty ša znižajut.

Dufam, že ti vecej

 netreba hvariti, 

že i mimo platu 

dasť ša zarobiti.

Ked napišu navrh 

že ša slušňi choval, 

z učtu paru korun 

nebude ľutoval.
44 Povim ti novinu
Povim ti novinu
 perša budeš znala, 
na šyroko oči 
budeš otvorala.

Znam, že jes zvedava 

što jem ša doznala, 
sestra z Ameriky 
mi telefonovala.

Jakoskaj na internet
 hovor prepojili, 
tak jak tebe vidžu
 tak zme ša vidili.

A i ona mene
 predstav soj vidila, 
anim vlastnym svojim
 očam nevirila.

Divku što na dovolenki 

u nas v kraju mala, 

velikoho bohača 

za muža dostala.

Nepleť šalenoty

 ja už ne ditina,

 to lem daka hlupa

 by ti uvirila.

Povidam ti pravdu

 nič jem neklamala,

 prid do mene zaraň 

zajs bude volala.

Jak toto vidila 

skoro až odpala, 

ked na kamaratku 

svoju pozerala.

Spolu hovorili

 dobri ju vidila,

 ani druhy nevirili 

ked im to povila.
Ta to je technika 

što už vydumali,

 do Ameriky zme ša 

ťažko dovolali.

Teper cez internet

 i diti volajut, 

už poza hranici 

kamarativ majut.
45 Zvedave medveďa
Male medveďatko 

bihalo po liši, 

odpočinuti pri dubi 

chotilo soj iši.

Lehko soj do mochu

 bzukot dookola, 

što ša stalo z dubom?
bolit ho holova?

Chodit kolo duba

 a v tim dubi dira, 

dos velika mucha 

do diry vletila.

Potim vece much 

do diry vletilo, 

iši vece z diry

 vonku vyletilo.

Medveďa zvedave

 ňufak tam šturilo, 

štoskaj do ňufaka 

ostre mu vletilo.

Jak ihlami cilu 

tvar mu dopichali, 

napuchati lička 

už mu začinali.

Pribihlo ku mami 

cile napuchnute,

 jedno lice vecej 

jak druhe spuchnute.

Štože ša ti stalo?

de jes nis šturilo?

do staroho duba 

veľo much tam bylo.

To nebyli muchy

 tam pčoly uľ majut, 

solodeňkyj mid 

do ňoho znašajut.

I ja za moloda
 tyž byla zvedava, 

neraz jem holovu 

napuchnutu mala.
Holova odpuchne 

ale budeš znalo, 

nebudeš holovu 

vecej tam šturjalo.

46 Robiti nemušila
Keby jem chotila 

šytko by jem mala, 

lem kebym linivy 

dvi ruky nemala.

Jedinačka jem byla 

dobri ňa chovali, 

do žadnoj roboty

 ňa nenahaňali.

Jak kraľovňu daku

 tak ňa oblikali,

 žeby paradnicu 

najkrajšu z ňa mali.

Ani moja mama

 ťažko nerobila,

 bo ťažky roboty

 služka porobila.

Byli zme bohaty

 tovarňu zme mali,

 prišli komunisti

 tovarňu nam žali.

Utekli zme za hranici 

lem z tym što zme žali, 

ale tak jak doma 

už zme ša nemali.

Čudži ľude i reč 

ťažko zme zvykali,

 rodiče na komunistiv 

ťažke serce mali.

I ja soj robotu 

už daku hledala, 

ani služku doma

 už mama nemala.

V reštavraciji jem 

graty umyvala, 

po pri zamestnaňi

 jem vyštudovala.

Rodiče pomerli 

a ja tam zostala,

 za jednoho Greka

 jem ša tam vydala.
47 Silny vitry
Veliky oceany

 vitry rozdychajut, 

ťažko ša vlnami 

loďi prebivajut.

Dobryj kormidelnik 

na nich loď utrimat, 

vin kormidlo pevňi 

v svojich rukach trimat.

No nejedna loď 

jak hračka pidskakuje, 

nejedna na dno morja 

nerada putuje.

O pobrežny skaly

 často ša rozbivajut,

 už lem trosky loďi 

po mori plavajut.

Lem zachranny člny 

nadij im davajut, 

abo na SOS druhy

 loďi priplavajut.

Veľo loďi more 

už na dno sťahnulo, 

a i veľo ľudi 

pri tim zahynulo.

No nelem na mori 

silnyj vitor duje, 

i na suši veliky 

škody sposobuje.

I my jak na loďi 

žyvotom plavame, 

nejednu v žyvoti 

burku prekoname.

Neraz i na suchu 

o pomič volame, 

pri prirodnych katastrofach

 sobi pomahame.

De možeme každomu 

v neščasti pomahajme,

 ani žadnu odmenu

 zato nežadajme.

Naj nam dobryj pocit

 se odmenom bude, 

pomahajm se

 v neščasti soj ľude.

48 Doveruj ale preveruj
Otvor dveri domu

 každomu znamomu, 

nikda neotvaraj 

človeku čudžomu.
Dobromu človeku

 dveri otvarajme, 

chto zo zlom prichodit 

od dver odhaňajme.

Pozname ho lechko 

hoci a i v noči,

 nepozerat priamo

 nikomu do oči.

Veľo takych ľudi 

domy navštivuje, 

už pered dverami 

Vam dašto sľubuje.

Choďat, klamut ľudi 
tovar ponukajut, 
no nichto neskumat 
od koho ho majut.

De veľo policajtiv
 tam neponukajut,
 nezachidny sela 
se sobi hledajut.

Chto im doviruje 

a nepreviruje, 

lechko ho podvedut

 potim naj banuje.
Toty što verejňi

 tovar prodavajut, 

z rozhlasu po selach

 ľude ša doznajut.

A zvlašť dochodkari 

pozir soj davajte, 

do domu neznamoho

 nikda nepuščajte.

Veľo dochodkariv

 na to doplatili, 

dakotry i žyvotom 

svojim zaplatili.
49 V korčmi čas utikat
Skoro v korčmi zbihne 

doma dovhyj čas, 

žeby doma klamal?
bodaj ho žal fras!

Tam soj každyj odpočine

 robota nenahaňat, 

každyj jeden poharik 

naladu dodavat.

Kamaraťa stary 

tam už misce majut, 

darmo ženy doma
na nich nadavajut.

Keby ich na lanc
 doma priviazali, 

ta može zubami

 by ho rozkusali.

Keby taka ochota

 byla do roboty, 

opraveny by byli

 kolo domu ploty.

Ale korčma magnet

 chlopiv priťihuje, 

z dobroj tržby se

 kačmar ša raduje.

Ty lem ženo doma 
chovaj našy diti,
 ja do korčmy idu
 lem pivo vypiti.

Može toto doraz
 už žena čekati, 
trebalo by ho z korčmy 
pasakom ťahati.

Pride vyholodnutyj
 žil by može koňa, 
cilyj deň holodnyj
 bolit ho holova.

Dakotry lem slušňi 
tam ša nacengajut,
 dakotrych na mol
 lem domu ťahajut.

Ženy ich zoblečut
 jak malu ditinu,

Bože varuj od takych
 dojednu rodinu.
50 Pid mostom na Cerninci
Pered dodžom žena 

pid mist ša schovala, 

pustila ša do Svidnika 

ambrelu nežala.

Išla z domu nepadalo 

zbytočna by byla, 

po obidi do Svidnika 

dos často chodila.

Pid mostom na Cerninci

 na ňu nepadalo, 

ale v malim jaročku

 vody pribyvalo.

Kabaty soj vyhornula

 na holovu dala, 

jak Eva bez listka 

pid mostom stojala.

Jeden chlop ša vertal

 domu zo Svidnika, 

i joho pristihla

 tam lija velika.

Pid mist jak na sankach

 na zadku ša zvis,

 o derevo na mosti 

oškrebal soj nis.

Baba ša strašyla 

jak chlopa vidila, 

od strachu soj sukňu 

ani nespustila.

Chlop pozerat na ňu 

baba ša zblaznila?

čom sobi kabaty 

na holovu zdila.

Što tak na ňa chlope 

čudňi pozerate?

bo dumate, že kabaty

 niže kolin mate.

Baba ša zahanbila 

kabaty spustila, 

nohavičky v Svidniku

 iši nekupila.

Burka už perešla

 dovše tam zostali, 

ale nichto neznat

 što tam vystrajali.
51 Zazračna fľaška
I za socializmu 

uplatky ša davali,

 no večšinom pozornosť

 dajaku davali.

Teta z Ameriky v tuzekši

 koňak mi kupila, 

ked na navštevi

 u nas doma byla.

Original Švedska vhiski 

dolarami platila, 

jak kraľovňa sekretar 

v jedalňi zdobila.
Farbom što na sklo 

na spid monogram dala, 

žeby mi navštevu 

se pripominala.

Byl jem operovanyj

 dovho tam nestojala, 

do skriňi doktorovi

 jak dar putovala.

Raz soj jedna pani

 u mene štosi vybavovala,

 taku istu fľašku 

za robotu dala.

To v tuzekši paňi

 vhisi ste kupili?

asi veľo boniv 

ste za ňu platili?

Pered tyžňom pjadešatku

 jem oslavovala,

 od dobroho kolegy

 jak dar jem dostala.

Dobryj automechanik

 doktor mu daroval, 

ked mu havarovane 

auto opravoval.

Veľo dobroho barz

 fľaška urobila, 

v mojim sekretari

 nazad zakotvila.

Jak kraľovňa tam

 hrdo soj stojala, 

ale dale od mene 

už neputovala.
52 Na potoku prala
Prala na potoku

prajnik polamala, 

a po druhyj takoj

do domu bižala.

A jak prišla nazad 

dumala, že ji konec, 

voda ji zobrala

 iši novyj stolec.

Odyšla po druhyj 

nazad ša vertala, 

polovicu pradla 

voda ji zobrala.

Nebylo žaľ stilca

 ani toho prajnika,

 ale vyšyvanoho 

novoho lajblika.

Išla kolo lozin

 lajblik soj hledala, 

na loziňi zavišenyj 

zdaleka zbadala.

I ostatne pradlo 

soj tam pozberala,

lem stolec i prajnik 

deskaj voda žala.

Vyprala, vypolokala 

vodu zvykručala, 

na vozik do bodvanky 

šytko soj poklala.

Jak ťahala vozik

 kolesko odpalo, 

a dolom berežkom 

už ša kotuľalo.

Do domu na muža 

o pomič volala,

 barz veliku smolu 

ona hneskaj mala.
Jaku mala smolu 

mužovi povidala, 

ked po zahorodi

 pradlo povišala.

Chcel jem ti pomoči 

jes ňa odohnala, 

ta zato jes ženo 

taku smolu mala.
53 Naj ša zeleňije
Naj ša zeleňije

 se žytko na poli, 

robit radisť nam

 robit i gazdovi.

Z ňoho žytňij chlib 

dobri vypečenyj, 

dobryj čerstvym maslom 

iši pomastenyj.

Ked dobra uroda

 gazda ša raduje, 

zato z laskom zemli 

svoji ša venuje.

Naj rosnut na poli 

strukoviny, okopaniny, 

i po zahorodach 

zdravy zeleniny.

Gazdove, farmari 

dobri ša starajut, 

kvalitnym zerenkom

 sila naplňajut.

Žeby dobry potraviny 
nam nechybovali, 
žeby spoza hranic 
zme nedovažali.

Kvalitnu zeleninu 
i zo stromiv plody, 
na šyrokych lanach
 lem dobry urody.

Bez roboty gazdiiv 
by zme to nemali, 
šytko z druhych štativ 
by zme dovažali.

Zato uctu dajme 
každomu jednomu, 
že denni šidame 
ku povnomu stolu.

Naj ša im na poli 
se robota darit, 
dobroho hospodara
 naj každyj pochvalit.

Žeby burky, povodňi 
urodu neničili, 
veľo ša na poli 
prez rik narobili.
54 Pid Svidnickym mostom
Pid Svidnickym mostom 

machat soj čort z chvostom, 
čom by soj nemachal 
ked už konec postom.

Čort nikda nepostil 
zos ľudi ša šmijal,
 furto soj dašto masne
 do žaludka prijal.

Bo my čorti nikda 
v Boha nevirime, 
našto mame chuť
 toto soj varime.

Čom by zme žaludok
 tak soj mordovali,
 do neba by zme ša 
nikda nedostali.

Darmo bišidujete ľude, 
že rozum nemame,
 ale my čortivske 
dobre zdravľa mame.

Chorobu do svoho tila 

nijak nepustime, 

zdravľa naše pevne

 bo my nepostime.

A vy soj žaludky

 pisnym napchavate, 

nečudo, že na nich

 potim vredy mate.

Vredy, tuberu, rakovinu

 postom najimate, 

čom to ľude radu

 našu nesluchate?

Ičte što vam smakuje

 pijte do sytosti, 

nebudut vas boliti

 nikda vašy kosti.

I stroj namaščenyj 

barz dobri funguje,

 nemaščenyj organizmus

 zato vam hapruje.

Ked vam vod kažut 

nikda nesluchajte, 

i vy tak jak oni 

vinko sobi dajte.
55 Jasny noči
Jak najdorošy diamanty
 zvizdy triblitajut, 
každu nič na puťi 
mišac provadžajut.

Taka krasna ticha nič 
pro molodych raj,
 naj soj lasku vyznavajut
 lem pokij im daj.

I my byli molody 
tyž tak zme chodili, 
jak maly holubky 
tak zme ša tulili.

Lem mišac i zvizdy
 šytko vysluchali, 
i ked zme soj ticho
 do uška šepkali.

Neraz peresidili 
cilu nič do rana, 
až cholodna rosa
 ich domu vyhnala.

Veľo takych noči

 molody peresidili, 

abo za ruky jak diti 

často ša vodili.

V solodkim objaťu

 nič skoro vtikala, 

čom to ona todi 

dovše netrimala?

U každoho byli rano

 nevyspaty oči,

 ale laska taka 

najlipša je v noči.

Taky jasny noči

 radi i staršy majut, 

ale lasku pri mišačku

 soj nevyznavajut.

V solodkim objaťi 

už ša netrimajut,

 iskerky molodosti zhasli

 už lem spominajut.
56 Nedobri nervoznomu
Dobri tomu dobri 

što ša barz nestarat,

 pomalšy starije 

molodšyj vypadat.
Žyvot bere jaykj je

 nelame soj holovu, 

barz je dobri žyti 

človeku takomu.

I prekažky takyj 

lechše prekonavat,

 nervoziti šancu

 nijaku nedavat.

Žyvotom nervoznyj 

ťažko ša prebijat, 

kľudnyj pri roboti

 rad sobi zašpivat.

Rad mat dobrych ľudi

 rad pobišiduje,

 što mu osud dal 

z takym soj gazduje.

Každyj jeden v žyvoti 

smutok i žaľ mame, 

no ne každyj jednak

 ša z nim vyrovname.

Obdivuju takych ľudi

 neveľo ich mame, 

dakotry ša z ťažkosťami 

ťažko vyrovname.

I choroby kľudnych 

často obchadžajut, 

veľo raz na chvorobu 

ani nedumajut.

I ked daka pride

 lechše jej prekonajut,

 i lechše bolesti 

jak druhy znašajut.

No i ten nervoznyj 

može ša mirniti, 

že nervozita škodit

 mal by pochopiti.

I dochtorom ťažko

 takoho ličiti,

 ked ša neznat sam

 k tomu pričiniti.
57 Šimdešatka
Stoly jak na svaľbu

 torta sered stola, 

na ňi napisana

šimdešatka moja.
Pri stoloch rodina 

ša mi poschodžala,

 jak ša patrit k narodžiňu

 mi blahoželala.

Z daleka i z blizka 

tu ša poschodili, 

barz veliku radisť 

šytky mi zrobili.

Vitam Vas tu šytkych 

soj zaspominame, 

bo v posledňi dobi 

malo ša schodžame.

Jak to dobri ked ša 
radi iši mame, 
spolu posidime
 i soj zašpivame.

Ďakuju za darky
 radisť mi zrobili, 
ale vekša radisť
 že zme ša stritili.

Keby zme ša jak dnes
 častiše stričali, 
žeby zme vyhovorky
 žadny nehledali.

I zahrati špivanku 
v rozhlasi ste dali, 
žeby ste ša spoločňi
 zo mnom radovali.

Pidojmijme pohariky 

sobi počerkajme, 

navzajom zdravičko

 dobre zaželajme.

Šimdešatka lem jedna 

druha už nebude, 

ale na jej oslavu 

nichto nezabude.

Ďakuju žeňi, ďiťom

 žaťovi vnučatom, 

tota radisť ša nedast 

zaplatiti zlatom.
58 Šťasťa i neščasťa
Od koli švit švitom 

neščasťa chodilo, 

nekaždomu v žyvoti

 jednak ša vodilo.
Jak klišč sobi ono

 ľudi obľubilo, 

ne jedni rodini 

žaľu narobilo.

Každyj deň vybere

 soj daň od dakoho, 

nežaluje ono 

v žyvoti nikoho.

Denni ľude umerajut

 na rozny nehody, 

umerajut stary

 ale i molody.

I molody diti 

často umerajut, 

što iši lem žyvot

 pered sobom majut.
Po každim neščasti

 dovho spominame, 

smutok v svojim serci 

barz dovho trimame.

Veľo raz nešťasťa 

sami privolame, 

zme neopatrny

 pozor nedavame.

Radisť i nešťasťa

 neradi ša majut, 

malokoli naraz 

spolu ša stričajut.

I radostny chviľi 

v žyvoti prežyvame, 

ale na radostny 

skoro zabyvame.
Keby ša lem radisť

každoho trimala, 

neščasťa i zloba

 šancu by nemala.

Ked ša darit ta darit 

dobri soj žyjeme, 

no neraz od žyvota

 ranu dostaneme.

Ale človek zvyknul 

rany prijimati, 

dakotry ich znajut 

kruto rozdavati.
59 Maškarnyj ples
Na maškarnyj ples 

žena ša vybrala, 

muž nechotil iti 

darmo ho volala.
Oblekla ša za kraľovňu 

dobri vypadala,

 nejedna ša maska 

za ňom pozerala.

Muž ženu prekvapil 

no ona neznala,

 tam ša krasna maska

 kraľova ukazala.

Pozerat na kraľa 

prekrasna postava, 

keby jem takoho 

doma muža mala?!

Ona ho nepoznala

 do tancu ho žala, 

doma tajňi pozoroval

 jak ša oblikala.

Požadal jej o tanec 

radisť z toho mala, 

takoj v peršim tanci 

lasku vyznavala.

Keby jem takoho

 jak vy muža mala, 

pačit ša mi pane

 barz vaša postava.

Tancujete lechko

 mij neohrabanyj,

 bo zomnom tancuje

 je jak dolamanyj.

Moja jak opalka 

za vozom tancuje, 

že znat tancovati 

lem soj nadumuje.

Doma ša jej žvidal:

jak jes ša tam mala?

može jes z dajakym
 kraľom tancovala?

Vypadaš zamilovana

 a ja tu sam doma, 

nebolit, žem nepišol

 ňa zato holova.
60 Pid smutnom verbom
Tam pid smutnom verbom 

kus poniže sela, 

frajiročko moja 

čom jes ňa nechcela?
Pid tom smutnom verbom

 dal bym ti serdečko, 

a ty ho nechcela

 maja frajiročko.

Tak jem ťa miloval

 čom jes ňa sklamala?

budeš frajiročko 

zamnom banovala.

Nebudu za tobom 

nikda banovala, 

krajšoho frajira

 jem soj pohledala.

Totu smutnu verbu 

budu obchodžala, 

pid lipkom zelenom

 budu ho stričala.

Taka jak smutna verba

 naša laska byla, 

nebudu ja vece

 už pid ňu chodila.

Pid lipkom ša zrodit 

laska nevidana,

 tam svojoho chlopca 

budu milovala.

Pid tom smutnom verbom 

my už nebudeme, 

nebanuj frajiru

 že ša rozyjdeme.

Nebudu banoval 

najdu sobi druhu, 

zajs pid smutnu verbu 

voditi jej budu.

Budeš ty banovala 

mila žebys znala, 

druha pid tom verbom

 bude ňa čekala.
61 Nova korčma
Otvorili v misti 

korčmu čisto novu, 

cilu postavili 

z ľatoho betonu.
Moderna architektura 

zdaleka lakala, 

na kupoli strichy 

zlatyj napis mala.

“U zlatoho koňa”

 korčma ša volala,

 na jej zahajiňa

 pozvanky poslala.
Z blizkych sel pijaci

 tam ša poschadžali,

i taky što pozvanky 

do ruk nedostali.

Chto by tam neprišol 

zadarmo davali, 

pered vchodom i dnu

 muzikanti hrali.

Čašničky molody 

hosti obsluhovali,

 nichto ša nehnival

 že nedolivali.

Keby nebyla z betonu

 by jej roztlačili, 

čapovane pivo

 i vonku nosili.

Ostatňi korčmy v misti 

mali tržbu malu,

 lem zato bo v novi

 zadarmo davali.

Na druhyj deň tiko

 hosti už nebylo, 

ale veľo hlupych

 koňiv tam chodilo.

Molody čašničky 

veľo tam lakali, 

i ked ceny v misti 

najdorošy mali.

Udeny kolinka 

ku pivu nukali, 

i kolinka čašničok

 hosti tu lakali.
62 Išol pjanyj
Išol pjanyj z korčmy 

pizno večur bylo, 

kolo ňoho dookola

 šytko ša krutilo.
V malim parku chodil

 lem furt dookola, 

z toho kruhu dražka

 pro ňoho nebyla.

De vykročil tam prišol

neznal što ša robit, 

či nečista sila 

tym parkom ňa vodit?

Na lavočki sidil druhyj

 prišil soj ku ňomu,

 žeby ša z nim netočila

 trimal soj holovu.

Pjanyj ša prebudil 

pidnimat holovu,

 netoč z tom lavočkom!

strilil jednu jomu.

Čom ňa biješ chlope!

šak ja z ňom netoču,

 ja ša z parku domu

 lem dostati choču.

I ja ša chcel dostati 

chodil jem dookola,

 šytko ša tu točit

 bolit ňa holova.

Kus ša providnilo 

panelak zbadali, 

obome ku ňomu 

tackavo kračali.

Obome tam byvali

 lem ša nepoznali,

 bo ne v jednim vchodi 

spolu nebyvali.

A tak spolu potim 

na pivo chodili, 

ale dvome lekše 

už domu trafili.

Najskore pri palinki 

najdeš kamarata, 

može ho maš radše

 jak vlastnoho brata.
63 Využyla krasu
Jak baranok kučerjava 
čorny oči mala, 
kuščik vece krasy
 priroda ji dala.
Znala, že je krasna 
sobi vyberala, 
nejednoho laskom 
už obdarovala.

Taka dobra duša 
barz rada davala, 
spočatku za lasku 
koruny nebrala.

De byla zabava 
tam nechybovala, 
jak magnet paribkiv
 ku sobi ťahala.

Davala rada prez deň 
davala i v noči, 
tak chlopciv ťahali
 toty čorny oči.

Ale už zadarmo 

chlopcim nedavala, 

že dobryj zarobok 

pizno ša diznala.

Piňazi zarabľala 

na učet davala, 

za dva roky na nim 

miliony mala.

Živnostenskyj list 

sobi vybavila,

 jednu krasnu vilku 

v misti soj kupila.

Pribrala kamaratky

 dobri ša vodilo, 

dobrych zakaznikiv

 nikda nechybilo.

Chcela študovati 

zbitočňi by bylo,

 ani tym z titulom

 tak ša nevodilo.
64 Zlostnyj gazda
Raz do roka gazdu 

tri dni zlisť trimala,

 se žena od ňoho 

ku divci chtikala.
Ani sviňa v kuci 

soj nezakvičala, 

tri dni každyj rik

 hladovku trimala.

Lem kohut soj dovolil 

do gazdy skakati,

 v žyvoti nebude 

už kurky toptati.

Husky jak vidili

 na vodu odpochodovali, 

že tam tri dni budut 

dobri oni znali.

Ani kurky na dvori 

tri dni nehrabali, 

po najblišych stromoch

 sobi pošidali.

Pes z kocurom na hrušci 

strašňi ša hadali, 

toto najlipše misce 

pro sebe hledali.

Mimo ženy šytko

 hladovku trimalo, 

pokaľ gazdu perejde

 na ten deň čekalo.

Jak tri dni perešli 

šytko ša vertalo, 

na dvori jak se 

primerje nastalo.

Jak keby nič nebylo

 žena ša vertala, 

každomu do sytosti 

nažerti ša dala.

Každyj rik choroba

 ša opakovala, 

od koli ho besna

 liška pokusala.
65 Plinovyj odpich
Jak keby na plin 

byla pohaňana, 

takyj odpich jedna 
Svidničanka mala.

Za hodinu Svidnik 

cilyj obihala,

što ša v misti dije

 ona perša znala.

Jakyj tovar novyj 

v obchodoch dostali, 

od ňoj jak z novinok

 ľude ša doznali.

Takyj prehľad ani 

policajti nemali, 

bo šytky novosti 

od ňoj ša doznali.

Jak dakoli štb. 

ona donašala, 

ani zato odmenu 

žadnu nežadala.

Chceli jej do policiji 

ona nechotila, 

policajna disciplina

 ša ji nepačila.

Ľubil ša ji jeden

 takyj z bajusami, 

večur ša stričali 

až midži “Osami”.

Ale muž ša doznal

 bida z toho byla, 

každyj večur doma 

vojna ša robila.
Muž jej tak zkatoval 

už odpich nemala,

 lem francuzkom barlom

 nohu pidperala.

Tak o čerstvy klebety

 prišli Svidničane, 

može, že ša druhoj 

takoj dočekame.

Se ša taka najde

 što rada klebetit, 

bo každa klebeta 

švit jak blesk obletit.
66 Bardejovsky kupeli
Do bardejovskych kupeľ 

poukaz dostala, 

tyždeň pred odchodom

 už ša rychtovala.
Podľa novoj mody

 šaty nakupila, 

holovu jak snop 

trvala zdobila.

I percingy de netreba 

nalipiti dala, 

žeby v tych kupeľoch 

na muživ zabrala.

Muž ša doma hadal 

koruny miňala, 

ani plat mišačnyj 

velikyj nebrala.

Neplač mužu, neplač 
budu ich vertala,
 budu ša v kupeľoch
 tak jak v nebi mala.

Peršyj tyždeň mužovi
 pjattišač poslala, 
skadi mat koruny?

z domu nezobrala.

Druhyj tyždeň visem!

što poštu vykrala!

ale policija otim nepisala?

Žena z kupeľ prišla 
až omolodila, 
mužovi Pieštany
 takoj vybavila.

Veliky naklady
 na muža nebyli, 
bo muži jak ženy 
ša neparadili.

Muž o tyždeň piše:

Pošlij pjattišačku!

bo ja masaž davam 

večur pri mišačku.

Žena mu poslala

 barz nenadavala, 

vin za masaž platit 

ona zarabľala.
